
				এই পাতাটির মুদ্রণ সংশোধন করা প্রয়োজন। 
ミ>8 ब्रदौटज-ब्रछनांवली
বিনোদবিহারী । আচ্ছা, একটা বাজি রাখা যাক ! কী রকম তাকে দেখতে । গান শুনে আমার মনে একটা চেহারা উঠেছে— রং গৌরবর্ণ, পাতলা শরীর, চোখ ছুটি খুব চঞ্চল, উজ্জল হাসি এবং কথা মুখে বাধে না । চুল খুব ধে বড়ো তা নয় কিন্তু কুঁকড়ে কুঁকড়ে মুখের চার দিকে পড়েছে !
নিমাই । আচ্ছা, আমি বলছি সে উজ্জল শু্যামবর্ণ, দোহারা আকৃতি, বেশ ধীর স্বগম্ভীর ভাব, বড়ো বড়ে স্থির চক্ষু, বেশি কথা কইতে ভালোবাসে না, প্রশান্তভাবে ঘরকন্ত্রার কাজ করে— খুব দীর্ঘ ঘন চুল পিঠ আচ্ছন্ন করে পড়েছে।
চন্দ্রকান্ত । আচ্ছা, আমি বলব । রংটি দুধে আলতায় ; সর্বদা প্রফুল্ল ; অন্তের ঠাটায় খুব হাসে কিন্তু নিজে ঠাট্টা করতে পারে না ; সরল অথচ বুদ্ধির অভাব নেই,— একটু সামান্ত আঘাতে মুখখানি মান হয়ে আসে,— যেমন অল্প উচ্ছ্বাসেই গান গেয়ে ওঠে তেমনি অল্প বাধাতেই গান বন্ধ হয়ে যায়,– ঠিক যাকে চঞ্চল বলে তা নয় কিন্তু বেশ একটি যেন হিল্লোল আছে ।
নিমাই। তুমি তোমার প্রতিবেশিনীকে আগে থাকতেই দেখনি তো ? চন্দ্রকান্ত । মাইরি বলছি, না । আমার কি আর আশেপাশে দেখবার জো আছে । আমার এ দুটি চক্ষুই একেবারে দস্তখতি সীলমোহর করা, অন হার ম্যাজিক্টিস সভিস ! তবে শুনেছি বটে দেখতে ভালো এবং স্বভাবটিও ভালো ।
নিমাই । আচ্ছা, এখন তা হলে আমরা কেউ দেখব না ; একেবারে সেই বিবাহের রাত্রে মিলিয়ে দেখা যাবে।
চন্দ্রকান্ত । এ কিন্তু বড়ো মজা হচ্ছে ভাই— আমার লাগছে বেশ । সত্যি সত্যি একটা গুরুতর যে কিছু হচ্ছে তা মনেই হচ্ছে না। বাস্তবিক, বিনোদের যদি বিয়ে করতে হয় ভে এইরকম বিয়েই ভালো। নইলে, ও যে গম্ভীরভাবে রীতিমত প্রণালীতে ঘটকালি দিয়ে দরদাম ঠিক করে একটি ছি চৰ্কাছনে দুধের মেয়ে বিয়ে করে এনে মাষ্টয করতে বসবে, সে কিছুতেই মনে করতে পারিনে ।
তোমরা একটু বসো ভাই, আমি আমনি বাড়ির ভিতর থেকে চট্ করে চাদরটা পরে আসি । [ প্রস্থান

